
КОМИ РЕСПУБЛИКАСА ВЕСЬКÖДЛАН КОТЫРЛÖН
ШУÖМ


«Коми Республика мутасын инвестиция удж йылысь» Коми Республикаса Оланпас збыльмöдан мераяс йылысь» да Коми Республикаса Веськöдлан котырлысь öткымын шуöм вынтöмöн лыддьöм йылысь» Коми Республикаса Веськöдлан котырлöн 2010 во öшым тöлысь 31 лунся 522 №-а шуöмö вежсьöмъяс пыртöм йылысь
1. Пыртны «Коми Республика мутасын инвестиция удж йылысь» Коми Республикаса Оланпас збыльмöдан мераяс йылысь» да Коми Республикаса Веськöдлан котырлысь öткымын шуöм вынтöмöн лыддьöм йылысь» Коми Республикаса Веськöдлан котырлöн 2010 во öшым тöлысь 31 лунся 522 №-а шуöмö вежсьöмъяс содтöдын индöм серти.

2. Тайö шуöмыс вынсялö сiйöс примитан лунсянь да сылöн выныс паськалö 2012 вося тöвшöр тöлысь 1 лунсянь артмöм инöд йитöдъяс вылö.

Коми Республикаса Юралысьöс

Медводдза вежысь                                                                                          А. Чернов
Сыктывкар

2012 вося рака тöлысь 23 лун

97 №
Коми Республикаса Веськöдлан котырлöн
2012 во рака тöлысь 23 лунся 97 №-а шуöм дорö
СОДТÖД

«Коми Республика мутасын инвестиция удж йылысь» Коми Республикаса Оланпас збыльмöдан мераяс йылысь» да Коми Республикаса Веськöдлан котырлысь öткымын шуöм вынтöмöн лыддьöм йылысь» Коми Республикаса Веськöдлан котырлöн 2010 во öшым тöлысь 31 лунся 522 №-а шуöмö пыртан
ВЕЖСЬÖМЪЯС
«Коми Республика мутасын инвестиция удж йылысь» Коми Республикаса Оланпас збыльмöдан мераяс йылысь» да Коми Республикаса Веськöдлан котырлысь öткымын шуöм вынтöмöн лыддьöм йылысь» Коми Республикаса Веськöдлан котырлöн 2010 во öшым тöлысь 31 лунся 522 №-а шуöмын:
шуöмöн вынсьöдöм Муниципалитеткостса инвестиция балаяс да Коми Республикалöн канму эмбур объектъяс вылö инвестиция балаяс лöсьöдан, вынсьöдан да олöмö пöртан да найöс Коми Республикаса республиканскöй сьöмкудйысь сьöм тшöт весьтö сьöмöн могмöдан пöрадокын (1 №-а содтöд), (водзö – Пöрадок):
1. Пöрадоклöн водзкывйö «финансöвöй во» кывъяс дорö содтыны «да планöвöй кадколаст» кывъяс;

2. Пöрадоклöн I юкöдын:

1) юкöдлöн нимö «локтан финансöвöй во вылö» кывъяс дорö содтыны «да планöвöй кадколаст вылö» кывъяс;
2) 1 пунктö «локтан финансöвöй воын» кывъяс дорö содтыны «да планöвöй кадколастын» кывъяс;

3) 6 пункт гижны тадзи:

«6. Лыддьöгö пыртöм стрöйбаяслöн да объектъяслöн заказчикъяс-стрöитчысьяснас вермасны лоны Коми Республикаса олöмö пöртысь власьт органъяс да Коми Республикаса канму учреждениеяс.»;

4) 8 да 9 пунктъяс гижны тадзи:

«8. Лыддьöгö стрöйбаяс да объектъяс пыртöны Коми Республика сöвмöмлысь медколанаторъяс да торъя могъяс тöд вылын кутöмöн Коми Республикаса Веськöдлан котырöн лöсялана шöр кадся да дыр кадся кадколаст кежлö нормативнöй инöда актъясöн вынсьöдöм Коми Республика сöвмöмлöн прогнозъяс да социально-экономическöй уджтасъяс вылö, шöр кадся да дыр кадся сöвмöмлöн видзöдласногъяс да стратегияяс вылö мыджсьöмöн, да капитальнöй вложениеяс вылö веськöдöм Коми Республикаса республиканскöй сьöмкудйысь сьöмöн бура вöдитчöм кузя инвестиция балаяс видлалöмлöн бöртасъяс йылысь Коми Республикаса Веськöдлан котырлöн 2010 во öшым тöлысь 31 лунся 522 №-а шуöмöн вынсьöдöм Пöрадок серти лöсьöдöм лöсялана стрöйба да объект кузя бур экспертнöй кывкöртöд дырйи (4 №-а содтöд), да объектъяслысь смета дон тöдмалöм стöчлун йылысь (выль стрöйбаяс да объектъяс серти, сы лыдын кодъяс кузя колö лöсьöдны проектнöй документ чукöр, а сiдзжö стрöйбаяс да объектъяс, кодъяс кузя уджсö водзынджык вöлi дугöдöма) Коми Республикаса Веськöдлан котырлöн 2010 во öшым тöлысь 31 лунся 522 №-а шуöмöн вынсьöдöм Пöрадок серти лöсьöдöм кывкöртöд дырйи (6 №-а содтöд).
9. Лыддьöглысь бала быд во лöсьöдö Коми Республикаса архитектура, стрöитчöм да коммунальнöй овмöс министерство (водзö – Министерство) локтан финансöвöй во да планöвöй кадколаст вылö Коми Республикаса республиканскöй сьöмкуд йылысь Коми Республикаса оланпас подув вылын.»;

5) 10 пунктын:

а) медводдза абзацын «локтан финансöвöй во да планöвöй кадколаст вылö Коми Республикаса шöр кадся финансöвöй план» кывъяс киритны;

б) 2 пунктув гижны тадзи:

«2) Коми Республикаса экономика сöвмöдан министерство быд во локтан финансöвöй во да планöвöй кадколаст вылö Коми Республикаса республиканскöй сьöмкуд бала лöсьöдан пöрадокöн урчитöм кадколастö (водзö – Сьöмкуд бала лöсьöдан пöрадок) сетö Министерствоö локтан финансöвöй во да планöвöй кадколаст вылö Коми Республикаса республиканскöй сьöмкудйысь сьöмöн могмöдны вöзйöм дыр кадся торъя мога республиканскöй уджтасъяслысь лыддьöг, стрöйбаяслысь да объектъяслысь ним да найöс сьöмöн могмöдан мында индöмöн.»;

6) 11 пунктын:

а) медводдза абзац гижны тадзи:

 «11. Министерство быд во Сьöмкуд бала лöсьöдан пöрадокöн урчитöм кадколастö  сетö  Коми Республикаса сьöм овмöс министерствоö локтан финансö вöй во да планöвöй кадколаст вылö Коми Республикаса республиканскöй сьöмкудлöн сьöмкуд ассигнованиеяс планируйтан методикаöн, мый вынсьöдöма Коми Республикаса сьöм овмöс министерствоöн да меститöма «Öтуввез» юöра-телекоммуникационнöй везйын Коми Республикаса сьöм овмöс министерстволöн официальнöй сайтын, урчитöм корöмъяс серти олöмö пöртысь власьт органъяслöн да Коми Республикаса экономика сöвмöдан министерстволöн вöзйöмъяс подув вылын артмöдöм Лыддьöг бала, кöнi выль стрöйбаяс да объектъяс, сы лыдын кодъяс кузя колö лöсьöдны проектнöй документ чукöр, а сiдзжö стрöйбаяс да объектъяс, кодъяс кузя уджсö водзынджык вöлi дугöдöма, мунöны öта-мöд бöрсяыс эффективносьтлöн интегральнöй донъялöм петкöдлас чинан пöрадок серти.»;

б) мöд абзацын «Коми Республикаса Веськöдлан котырлöн 2007 во сора тöлысь 31 лунся 172 №-а шуöмöн» кывъяс вежны «Сьöмкуд бала лöсьöдан пöрадок серти» кывъясöн;

в) коймöд да нёльöд абзацъяс гижны тадзи:

«Сьöмкуд комиссия локтан финансöвöй во да планöвöй кадколаст вылö Коми Республикаса республиканскöй сьöмкуд бала лöсьöдöмлы урчитöм кадколастын объективносьт принцип да медвылыс экономическöй да социальнöй бöртасъяс шедöдöм вылö мыджсьöмöн видлалö сетöм Лыддьöг баласö да шуö сiйöс сöгласуйтöм йылысь стрöйбаяс да объектъяс вöчöм вылö вына обязательствояс кузя рöскод тырвыйö мындаын быть могмöдöм тöд вылын кутöмöн да инвестиция бала эффективносьтлöн интегральнöй донъялöм медвылыс петкöдлас тöд вылын кутöмöн, мый арталöма Коми Республикаса Веськöдлан котырлöн 2010 во öшым тöлысь 31 лунся 522 №-а шуöмöн вынсьöдöм Пöрадок серти (4 №-а содтöд), Коми Республикалöн выльысь примитöм рöскод обязательствояс кузя. Сьöмкуд комиссиялöн шуöмыс лöсьöдсьö сёрнигижöд ног, кодöс Сьöмкуд комиссия ыстö Коми Республикаса сьöм овмöс министерствоö заседание нуöдан лунсянь 3 уджалан лунысь оз сёрöнджык.

Сьöмкуд комиссиялöн сёрнигижöд лоö локтан финансöвöй во да планöвöй кадколаст вылö Коми Республикаса сьöм овмöс министерствоöн Коми Республикаса республиканскöй сьöмкудлöн балаö лöсялана сьöмкуд сьöм мында пыртöмлы подулöн.»;

7) 12 пунктö «лöсялана финансöвöй во вылö» кывъяс дорö содтыны «да планöвöй кадколаст вылö» кывъяс;

8) 14 пункт киритны;

9) 15 пункт гижны тадзи:
«15. Лыддьöгö вежсьöмъяс пыртöны Лыддьöгö пыртöм стрöйбаяс да объектъяс кузя капитальнöя стрöитан объектъяс вылö сьöмкуд инвестицияяс выльысь юклыны коланлун дырйи, а сiдзжö локтан финансöвöй во да планöвöй кадколаст вылö капитальнöя стрöитан объектъяс вылö сьöмкуд инвестицияяс мындалöн вежсьöм дырйи.»;

10) 16 пунктын «14 да 15 пунктъясын гижöм помкаяс кузя» кывъяс вежны «15 пунктын гижöм помкаяс кузя» кывъясöн.

3. Пöрадоклöн II юкöдын:

1) юкöдлöн нимö «локтан финансöвöй во вылö» кывъяс дорö содтына «да планöвöй кадколаст вылö, мый олöмö пöртсьöны Коми Республикаса республиканскöй сьöмкудйысь сьöм босьтысьясöн» кывъяс;

2) 17 пунктö «öнiя финансöвöй во вылö» кывъяс дорö содтыны «да планöвöй кадколаст вылö» кывъяс;

3) 18 пунктын:

а) медводдза абзац гижны тадзи:

«18. Коми Республикаса республиканскöй сьöмкудйысь сьöм вуджöдöны канму заказчикöн (заказчик-застройщикöн) быд стрöйба да объект кузя рöскод вештöм вылö заявкаяс да мукöд документ сетiгöн канму заказчиклöн (заказчик-застройщиклöн) Коми Республикаса сьöм овмöс министерствоын восьтöм лицевöй тшöт вылысь сьöмкуд оланпастэчас серти Коми Республикаса сьöм овмöс министерствоöн урчитöм пöрадок серти уджъяс (могмöсъяс) вöчысьяслöн тшöтъяс вылö:»;

б) 1 пунктув киритны;

в) 6 пунктулö «лöсялана во вылö» кывъяс дорö содтыны «да планöвöй кадколаст вылö» кывъяс;

4) 19 пункт киритны;

5) 22 пункт гижны тадзи:

«22. Канму заказчикъяс (заказчик-застройщикъяс) оланпастэчас серти нуöны кывкутöм капитальнöя стрöитан объектъяс вылö вичмöдöм сьöмкуд инвестицияяс торъя мога да бур нога видзöмысь, а сiдзжö тайö Пöрадоклöн 33 пунктын индöм Лыддьöгö пыртöм инвестиция балаяс збыльмöдöм йылысь юöр Министерствоö ас кадö сетöмысь.».
4. Пöрадоклысь III юкöд лыддьыны Пöрадоклöн IV юкöдöн.
5. Содтыны Пöрадокö татшöм III юкöд:

«III. Коми Республикаса канму сьöмкуд да канму асшöрлуна учреждениеяслöн подув средствоясö капитальнöй вложениеяс ногöн Коми Республикалöн канму эмбур капитальнöя стрöитан объектъяс вылö сьöмкуд инвестицияяс вичмöдан пöрадок

23. Тайö юкöднас урчитсьö Коми Республикаса канму эмбур подув вылын артмöдöм Коми Республикаса канму сьöмкуд учреждениеяслöн да Коми Республикаса канму асшöрлуна учреждениеяслöн подув средствоясö капитальнöй вложениеяс ногöн Коми Республикаса канму эмбур капитальнöя стрöитан объектъяс вылö сьöмкуд инвестицияяс вичмöдан пöрадок (водзö лöсялöмöн– объектъяс, сьöмкуд учреждение, асшöрлуна учреждение).
24. Капитальнöя стрöитан объектъяс вылö сьöмкуд инвестицияяс вичмöдöны сьöмкуд учреждениеса либö асшöрлуна учреждениеса котыртысьлысь могъяс да уджмогъяс олöмö пöртысь Коми Республикаса олöмö пöртысь власьт органлы (водзö – Котыртысь) локтан финансöвöй во да планöвöй кадколаст вылö Коми Республикаса республиканскöй сьöмкудйын артыштöм сьöм мындаын, Лыддьöгö пыртöм объектъяс вылö.

25. Котыртысь вичмöдö сьöмкуд инвестицияяс сьöмкуд учреждениелы либö асшöрлуна учреждениелы Артмöдчöм подув вылын.

26. Артмöдчöмын артыштöма татшöм быть коланаторъяс:

1) объектлöн (объектъяслöн) ним, мый (мыйяс) вылö колö вичмöдны сьöм инвестицияяссö;

2) сьöмкуд инвестицияяс вичмöдöм вылö заявка форма;

3) сьöмкуд инвестицияяс вичмöдöмлöн торъя могъяс, условиеяс да кадколастъяс, кытчö пырöны:

а) сьöмкуд учреждениелöн (асшöрлуна учреждениелöн) оланпастэчас серти лöсялана гражданскöй инöда сёрнитчöмъяс кырымалöмöн тöвар вайöм вылö, уджъяс (тöвар, уджъяс, могмöсъяс ньöбöм), сы лыдын корсьысян, проектнöй да (либö) стрöитчан уджъяс, вöчöм вылö, могмöсъяс сетöм вылö заказъяс иналöм кузя обязательство;
б) Артмöдчöмöн урчитöм сьöмкуд инвестиция сьöм вичмöдан торъя могъяс да условиеяс сьöмкуд учреждениеöн либö асшöрлуна учреждениеöн торкалöмöн вöдитчöм йылысь тöдмалöм дырйи Коми Республикаса республиканскöй сьöмкудйö перйöмлöн пöрадок да кадколаст;

в) Котыртысьлöн, сьöмкуд учреждениелöн либö автономнöй учреждениелöн сьöмкуд инвестицияясöн вöдитчöм кузя мониторинг да видзöдöм дырйи инöдъяс да могъяс;
г) Котыртысьöн урчитöм форма серти сьöмкуд инвестицияясöн, сы лыдын оперативнöй веськöдлан инöд серти лоысь подув средствояслöн донлысь лöсялана содöм эскöдысь, вöдитчöм йылысь отчёт сетан пöрадок да кадколаст.

27. Сьöмкуд учреждениеяс да асшöрлуна учреждениеяс видзöдöны кырымалöм гражданскöй инöда сёрнитчöмъяслöн условиеяс серти пöдрадчикöн корсьысян, проектнöй да (либö) стрöитчан уджъяс вöчан кадколаст да стрöитчöмлöн качество бöрся.

28. Сьöмкуд учреждениелы, асшöрлуна учреждениелы сьöмкуд инвестицияяс ног сетöм сьöмкöд операцияяслöн учёт нуöдсьö Коми Республикаса сьöм овмöс министерствоын восьтöм торъя лицевöй тшöтъяс вылын.

29. Сьöмкуд да асшöрлуна учреждениеяслöн, кодъяслöн сьöмöн могмöдан источникнас лоöны сьöмкуд инвестицияяс, рöскодыс санкционируйтсьö сьöмкуд оланпастэчас серти Коми Республикаса сьöм овмöс министерствоöн урчитöм пöрадок серти.
30. Сьöмкуд инвестицияяслöн öнiя финансöвöй во заводитчигкежлö видзтöм колясъясыс перйыссьöны Коми Республикаса сьöмкуд овмöс министерствоöн урчитöм пöрадок серти.

31. Сьöмкуд учреждениеöн, асшöрлуна учреждениеöн пöдрад сёрнитчöм медшöр пöдрадчиккöд, кодi босьтö объект вылын уджъяс вöчöм (могмöсъяс сетöм) вылö субпöдраднöй организацияöс, кырымалiгöн субпöдраднöй организацияöн вöчöм уджъясысь (сетöм могмöсъясысь) вештысьö медшöр пöдрадчик кредитнöй организацияын восьтöм аслас рöшттшöт тшöтсянь субпöдраднöй организациякöд сёрнитчöм серти.».

6. Пöрадоклöн IV юкöдын:

1) юкöдлöн нимö «локтан финансöвöй во вылö» кывъяс дорö содтыны «да планöвöй кадколаст вылö» кывъяс;

2) 23-25 пунктъяс лöсялöмöн лыддьыны 32-34 пунктъясöн да гижны тадзи:

«32. Лыддьöгö пыртöм инвестиция балаяс збыльмöдöмлысь мониторинг нуöдö Министерство быд квартал öнiя финансöвöй воын помавтöм стрöитчысь объектъяс кузя.

33. Канму заказчик (заказчик-застройщик) сетö Министерствоö Лыддьöгö пыртöм инвестиция балаяс збыльмöдöм йылысь юöр да Министерствоöн урчитöм да урчитöм лунсянь 10 уджалан лун чöжöн «Öтуввез» юöра-телекоммуникационнöй везйын Министерстволöн официальнöй сайтын меститöм форма да лыддьöг серти колана документъяс быд квартал отчётнöй квартал бöрын локтан тöлысся 10 уджалан лунöдз.
34. Министерство тайö Пöрадоклöн 33 пунктын индöм юöр да документъяс канму заказчикöн (заказчик-застройщикöн) сетан лунсянь лыддьöмöн 10 уджалан лун чöжöн нуöдö Лыддьöгö пыртöм инвестиция балаяс збыльмöдöм бöрся мониторинг, да лöсьöдö Лыддьöгö пыртöм инвестиция балаяс збыльмöдöм бöрся мониторинг кузя öтувъя кывкöртöд, могмöдö Россия Федерацияса оланпастэчас да Коми Республикаса оланпастэчас серти колана мераяс примитöм.»;

3) содтыны татшöм 35 пункт:

«35. Министерство сетö Коми Республикаса сьöм овмöс министерствоö да Коми Республикаса экономика сöвмöдан министерствоö тайö Пöрадоклöн 33 пунктын Лыддьöгö пыртöм уджъяс вöчöм да объектъяс сьöмöн могмöдöм йылысь, да тайö Пöрадоклöн 34 пунктын индöм мераяс примитöм йылысь индöм документъяс серти вöчöм öтувъя отчёт быд квартал отчётнöй квартал бöрын локтан тöлысся 15 лунысь оз сёрöнджык.».
Игнатова Е.Н. … пас

